
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՓԵՏՐՎԱՐԻ 29-Ի N 295-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ
	1. ՀՀ պաշտպանության նախարարություն
	03.03.2026թ.

	
			ՊՆ/510/2623-2026

	2026 թվականի փետրվարի 18-ի Ձեր N 01/15/1084-2026 գրությամբ ներկայացված «Հայաuտանի Հանրապետության կառավարության 2024 թվականի փետրվարի 29-ի N 295-Ն որոշման մեջ փոփոխություններ և լրացում կատարելու մասին» Կառավարության որոշման նախագծի քննարկման արդյունքներով ունենք հետևյալ նկատառումները.	
	1. նախագծի 1-ին կետի 3-րդ ենթակետով լրացվող 14.1-ին կետի վերաբերյալ հայտնում ենք, որ փաստացի խոսքը գնում է միջնորդական գործունեության մասին, որի լիցենզավորումը՝ ռազմական նշանակության արտադրանքի առևտրի միջնորդական գործունեության շրջանակներում, սահմանված է ՀՀ կառավարության 12.11.2009թ. N 1308-Ն որոշմամբ: Միաժամանակ, որոշակիորեն խնդրահարույց է անմիջականորեն արտադրությամբ չզբաղվող կազմակերպությանը ռազմական նշանակության արտադրանքի արտադրության լիցենզիա հատկացնելու հնարավորությունը,	
2. նախագծի 1-ին կետի 8-րդ ենթակետով լրացվող 25-րդ կետում հիմնավորված չէ 22.1-ին կետի մասով բացառությունը, քանի որ համապատասխան պետական մարմինների կողմից ներկայացվող դիրքորոշումների համար էական նշանակություն կարող են ունենալ 22.1-ին կետով նախատեսված տվյալները: Առաջարկում ենք լրացուցիչ հիմնավորել նշված բացառությունը, կամ հանել այն:
	


Չի ընդունվել,
Միջնորդական գործունեություն իրականացնող սուբյեկտները գործում են արտադրողի կամ կատարողի անունից, կամ ի օգուտ նրա անում են որոշակի գործողություններ և ստանում վճար, սույն դեպքում կարգավորումը վերաբերում է փաստացի պայմանագրի կողմ հանդիսացող կատարողին, ով կազմակերպում է ամբողջ գործընթացը և կրում ամբողջական պատասխանատվություն։









Ընդունվել է, լրացուցիչ հիմնավորվել է

	2. ՀՀ ազգային անվտանգության ծառայություն
	03.03.2026թ.

	
	11/311

	 «Հայաստանի Հանրապետության կառավարության 2024 թվականի փետրվարի 29-ի N 295-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ ներկայացվում են հետևյալ առաջարկությունները.
1. Նախագծի 1-ին կետի 3-րդ ենթակետով որոշման N 1 հավելվածում լրացվող նոր 14.1-ին կետում «կարող է տրամադրվել» բառերը փոխարինել «տրամադրվում է» բառով, իսկ «կարող է հանդիսանալ գլխավոր կատարող, սակայն» բառերը՝ «հանդիսանալով գլխավոր կատարող» բառերով:
2. Նախագծի 1-ին կետի 8-րդ ենթակետով - որոշման N 1 հավելվածի նոր խմբագրությամբ շարադրվող 25-րդ կետում «հայտատուի» բառը փոխարինել «հայտատուի, ինչպես նաև նրա» բառերով, «յոթ» բառը փոխարինել «տաս» բառով, իսկ վերջին նախադասությունը հանել:
3. Նախագծի 1-ին կետի 9-րդ ենթակետով որոշման N 1 հավելվածի 27-րդ կետում լրացվող նոր՝ 5-րդ ենթակետը շարադրել հետևյալ խմբագրությամբ,
«5) Հայաստանի Հանրապետության պաշտպանության նախարարության, Հայաստանի Հանրապետության ազգային անվտանգության ծառայության կամ Հայաստանի Հանրապետության ներքին գործերի նախարարության կողմից ներկայացվել է բացասական դիրքորոշում: Այս դեպքում հայտատուն տեղեկացվում է ներկայացված բացասական դիրքորոշման մասին, սակայն դիրքորոշումը լիցենզավորող մարմնի կողմից հայտատուին չի տրամադրվում:»:



4. Որոշման N 1 հավելվածի 27-րդ կետը լրացնել հետևյալ բովանդակությամբ նոր՝ 3.1-ին ենթակետով.
3.1) լիցենզիայի տրամադրումը կարող է սպառնալիք հանդիսանալ Հայաստանի Հանրապետության ազգային անվտանգությանը կամ շահերին,»:
	





Ընդունվել է



Ընդունվել է



Ընդունվել է մասնակի

     Նախագծում սահմանվել է, որ «Լիցենզավորող մարմինը լիցենզիան տրամադրելիս կաշկանդված չի նշված պետական կառավարման համակարգի մարմինների կողմից տրամադրված դիրքորոշմամբ, բացառությամբ այն դեպքերի, երբ Ազգային անվտանգության ծառայությունից ստացվել է դիրքորոշում այն մասին, որ լիցենզիայի տրամադրումը կարող է սպառնալիք հանդիսանալ Հայաստանի Հանրապետության ազգային անվտանգությանը կամ շահերին։»



Ընդունվել է

	3. ՀՀ ֆինանսների նախարարություն
	04.03.2026թ.

	
	01/11-1/4967-2026

		Ի պատասխան Ձեր 2026 թվականի փետրվարի 18-ի 01/15/1084-2026 գրության` ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2024 թվականի փետրվարի 29-ի N 295-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	



Ընդունվել է ի գիտություն


	4․ ՀՀ ներքին գործերի նախարարություն 
	11.03.2026թ.

	
	43/6/65974-26

	Ի պատասխան Ձեր՝ 18․02․2026թ․ թիվ 01/15/1084-2026 գրության՝ ՀՀ ներքին գործերի նախարարությունում քննարկվել է «Հայաստանի Հանրապետության կառավարության 2024 թվականի փետրվարի 29-ի N 295-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։
	

Ընդունվել է ի գիտություն

	5․ ՀՀ արդարադատության նախարարություն 

	11.03.2026թ.

	
			/27.4.2/20233-2026

	1. Նախագծի 1-ին կետի 1-ին ենթակետում նախատեսվում է Որոշման հավելված 1-ի 13-րդ կետի 1-ին ենթակետում «գործունեության» բառից առաջ լրացնել «քաղաքացիական և ծառայողական զենքի արտադրության» բառերը։ Այս առումով՝ հիմք ընդունելով իրավական որոշակիության սկզբունքը, գտնում ենք, որ եթե քաղաքացիական և ծառայողական զենքի արտադրության գործունեության տեսակի հստակեցումը պայմանավորված է Հայաստանի Հանրապետության կառավարության 2023 թվականի հունիսի 1-ի N 896-Ն որոշման պահանջներով, որի համաձայն սահմանվում են միայն քաղաքացիական և ծառայողական զենքը պահելու պայմաններին վերաբերող պահանջները, զենքի պահման անվտանգության և պահպանության ապահովման նկատմամբ վերահսկողության վերաբերյալ դրույթները, գտնում ենք, որ անհրաժեշտ է Որոշման հավելված 1-ի 13-րդ կետի 2-րդ ենթակետում հստակեցնել, որ խոսքը ոչ միայն քաղաքացիական և ծառայողական զենքի, այլ նաև ռազմական նշանակության արտադրության գործունեության իրականացման տարածքի պահանջների մասին է։ Ուստի գտնում ենք, որ անհրաժեշտ է Նախագծում նախատեսել դրույթ, որի համաձայն անհրաժեշտ է որոշման հավելված 1-ի 13-րդ կետի 2-րդ ենթակետում ««գործունեության» բառից առաջ լրացնել «քաղաքացիական և ծառայողական զենքի արտադրության և ռազմական նշանակության արտադրանքի արտադրության» բառերը։
1. Նախագծի 1-ին կետի 1-ին և 2-րդ ենթակետերում անհրաժեշտ է «հավելված 1-ի» բառերից հետո հանել «՝» կետադրական նշանը, իսկ նույն կետի 1-ին ենթակետում անհրաժեշտ է «բառերով» բառը փոխարինել «բառերը» բառով։ Միաժամանակ անհրաժեշտ է Նախագծի 1-ին կետի 2-րդ ենթակետում «հավելված 1-ի՝ 3, 4, 5-րդ ենթակետերը» բառերը փոխարինել «հավելված 1-ի 13-րդ կետի 3-րդ, 4-րդ, 5-րդ ենթակետերը» բառերով։
1. Նախագծի 1-ին  կետի 2-րդ ենթակետի համաձայն նոր խմբագրությամբ շարադրվող Որոշման հավելված 1-ի 3-րդ կետի կարգավորումների համաձայն սահմանվում է․ «քաղաքացիական և ծառայողական զենքի կամ ռազմական նշանակության արտադրանքի արտադրության արտադրական տարածքի հիմնական մուտքը պետք է հսկվի մետաղահսկիչ սարքավորմամբ, իսկ մուտք գործող անձինք պետք է նույնականացվեն և գրանցվեն գրանցամատյաններում՝ բացառությամբ միայն գիտահետազոտական աշխատանք իրականացնող սուբյեկտների»։ Այս առումով՝ հիմք ընդունելով իրավական որոշակիության սկզբունքը, գտնում ենք, որ եթե խոսքը գիտահետազոտական աշխատանք իրականացնող տարածքների (ադրամասերի կամ շինությունների) մասին է, այլ ոչ թե տվյալ արտադրական տարածք մուտք գործող անձանց մասին, ապա անհրաժեշտ է կատարել համապատասխան նշում՝ «սուբյեկտների» բառը փոխարինելով համապատասխան իրավական որոշակիություն արտահայտող բառով։ Սույն դիտարկումը վերաբերում է Նախագծի ամբողջ տեքստին՝ «սուբյեկտ» բառը հստակեցնելու նպատակով։
1. Նախագծի 5-րդ կետում անհրաժեշտ է նախատեսել դրույթ, որի համաձայն անհրաժեշտ է Որոշման հավելված 1-ի 15-րդ կետում «պահանջների վերաբերյալ» բառերից հետո լրացնել «,» կետադրական նշանը։
1. Նախագծի 1-ին կետի 8-րդ ենթակետում անհրաժեշտ է «Որոշման» բառից հետո լրացնել «հավելված 1-ի» բառերը։
1. Նախագծի 1-ին կետի 8-րդ ենթակետի համաձայն նոր խմբագրությամբ շարադրվող՝ Որոշման հավելված 1-ի 22-րդ կետի 8-րդ ենթակետի «բ» պարբերությունում, որպես լիցենզիայի ներդիր ստանալու պահանջ, սահմանվում է ռազմական նշանակության արտադրանքի արտադրությանն (դրանց տեխնոլոգիաներին) առնչվող բոլոր փաստաթղթերի, այդ թվում էլեկտրոնային և դրանց կրիչների պահպանման, պաշտպանության և հսկման սահմանված չափանիշներին բավարարելը։ Այս առումով անհրաժեշտ է հստակեցնել, թե ինչ չափանիշների մասին է խոսքը և ում կողմից է այն սահմանված։ Միաժամանակ անհրաժեշտ է հստակ նշել, թե ռազմական նշանակության արտադրանքի արտադրությանն (դրանց տեխնոլոգիաներին) առնչվող ինչ փաստաթղթերի մասին է խոսքը։
1. Նախագծի 1-ին կետի 9-րդ ենթակետում անհրաժեշտ է «22․1» բառը փոխարինել «22․1-ին բառով»։
1. Նախագծի 1-ին կետի 9-րդ ենթակետի համաձայն նոր խմբագրությամբ շարադրվող՝ Որոշման հավելված 1-ի 22․1-ին կետում անհրաժեշտ է «Հայտատուն» բառը նշել փոքրատառով՝ հիմք ընդունելով Որոշման հավելված 1-ի կարգավորումները։ Միաժամանակ գտնում ենք, որ անհրաժեշտ է վերոնշյալ կետում հստակեցնել, թե Հայաստանի Հանրապետության կառավարության 2009 թվականի նոյեմբերի 12-ի N 1308-Ն որոշման հավելված 1-ով հաստատված ցանկից այլ ռազմական նշանակության արտադրանքի արտադրություն իրականացնելու նպատակով ինչ հայտ պետք է ներկայացնել՝ լիցենզիա ստանալու մասին, թե լիցենզիա և լիցենզիայի ներդիր ստանալու մասին։ Միաժամանակ գտնում ենք, որ ներկայացվող՝ հայտին ներկայացվող պահանջների մեջ անհրաժեշտ է նշել նաև լիցենզավորման ենթակա գործունեության տեսակը, որը հայտատուն մտադիր է իրականացնել։
Միաժամանակ՝ հիմք ընդունելով Նախագծի 1-ին կետի 8-րդ ենթակետի կարգավորումները, որով նոր խմբագրությամբ է շարադրվում Որոշման հավելված 1-ի 22-րդ կետի 8-րդ ենթակտի «ա» պարբերությունը, գտնում ենք, որ անհրաժեշտ է վերանայել նոր լրացվող 22․1-ին կետում նշված՝ «որը ներառում է համապատասխան մասնագիտական կրթություն կամ որակավորում ունեցող աշխատողներ ունենալը» ձևակերպումը, քանի որ նման ձևակերպումը սահմանված է ներկայիս՝ գործող կարգավորմամբ։
Անհրաժեշտ է նաև վերոնշյալ նոր լրացվող կետում «ամսաթիվը» բառից հետո հանել «։» կետադրական նշանը։
1. Նախագծի 1-ին կետի 10-րդ ենթակետում անհրաժեշտ է «22․2» բառը փոխարինել «22․2-րդ բառով»։
1. Նախագծի 1-ին կետի 11-րդ ենթակետի համաձայն նոր խմբագրությամբ շարադրվող 25-րդ կետում անհրաժեշտ է «ներքին գործերի նախարարություն» բառերից հետո լրացնել «՝» կետադրական նշանը, իսկ «տաս» բառը փոխարինել «տասը» բառով։
1. Միաժամանակ հարկ է նշել, որ Նախագծի 1-ին կետի 12-րդ կետի համաձայն՝ Որոշման հավելված 1-ի 27-րդ կետի նոր լրացվող՝ 5-րդ ենթակետում սահմանվում է․ «Այն դեպքում, երբ Հայաստանի Հանրապետության պաշտպանության նախարարության, Հայաստանի Հանրապետության ազգային անվտանգության ծառայության կամ Հայաստանի Հանրապետության ներքին գործերի նախարարության կողմից ներկայացվել է բացասական դիրքորոշում, ապա հայտատուն տեղեկացվում է ներկայացված բացասական դիրքորոշման մասին, սակայն դիրքորոշումը լիցենզավորող մարմնի կողմից հայտատուին չի տրամադրվում»։ Այս առումով, նկատի ունենալով, որ Որոշման հավելված 1-ի 27-րդ կետում սահմանվում են լիցենզիա և լիցենզիայի ներդիր ստանալու հայտի մերժման հիմքերը, գտնում ենք, որ նոր լրացվող՝ 5-րդ ենթակետի կարգավորումները դուրս են որոշման հավելված 1-ի 27-րդ կետի կարգավորման առարկայից։ Բացի այդ հարկ է նկատել, որ նշված կարգավորմամբ հայտատուն տեղեկացվում է բացասական դիրքորոշման մասին, սակայն դիրքորոշումը լիցենզավորող մարմնի կողմից հայտատուին չի տրամադրվում։ Սույն պարագայում հարց է առաջանում, արդյոք նման կարգավորումը ռիսկեր չի ստեղծում հայտատուի իրավունքների պատշաճ իրացման տեսանկյունից։ Այս առումով առաջարկում ենք նշված կարգավորումը դիտարկել «Վարչարարության հիմունքների և վարչական վարույթի մասին» օրենքի 57-րդ հոդվածի 1-ին մասի համատեքստում, որի համաձայն՝ գրավոր կամ գրավոր հաստատված վարչական ակտը պետք է պարունակի հիմնավորում, որում պետք է նշվեն համապատասխան որոշում ընդունելու բոլոր էական փաստական և իրավական հիմքերը: Վարչական մարմնի հայեցողական լիազորությունների իրականացման արդյունքում ընդունված վարչական ակտի հիմնավորումից պետք է պարզ լինեն այն նկատառումները, որոնց հիման վրա վարչական մարմինն ընտրել է տվյալ լուծումը: Ուստի հիմք ընդունելով վերոգրյալը, գտնում ենք, որ նշված կարգավորումը ունի լրացուցիչ հիմնավորման և պարզաբանման կարիք։
13․ Միաժամանակ հարկ է նշել նաև, որ Նախագծի հիմնավորման համաձայն՝ «իրավական հիմքեր են ստեղծվում լիցենզիայի համար դիմած հայտատուի հայտը ՀՀ ազգային անվտանգության ծառայության դիրքորոշման հիման վրա մերժելու համար՝ միաժամանակ չբացահայտելով դիրքորոշման էությունը՝ կապված դրանում արտահայտված տեղեկատվության բնույթով»։ Այս առումով հարկ է նշել, որ Նախագծի 1-ին կետի 11-րդ ենթակետի համաձայն նոր խմբագրությամբ շարադրվող 25-րդ կետի համաձայն դիրքորոշում ներկայացնելու նպատակով հայտն ուղարկվում է ոչ միայն Հայաստանի Հանրապետության ազգային անվտանգության ծառայությանը, այլ նաև Հայաստանի Հանրապետության պաշտպանության նախարարությանը և Հայաստանի Հանրապետության ներքին գործերի նախարարությանը, իսկ Նախագծի 1-ին կետի 12-րդ կետի համաձայն՝ Որոշման հավելված 1-ի 27-րդ կետի նոր լրացվող՝ 5-րդ ենթակետից պարզ է դառնում, որ բացասական դիրքորոշում կարող է ներկայացվել վերոնշյալ մարմիններից բոլորի կողմից, ուստի Նախագծի կարգավորումներից պարզ չի դառնում, որ բացասական դիրքորոշումը հայտատուին չտրամադրելու պարագայում կարող է պարզ լինել, որ դա պայմանավորված է ՀՀ ազգային անվտանգության ծառայության դիրքորոշմամբ՝ դրանում արտահայտված տեղեկատվության բնույթից ելնելով։ 
14․ Միաժամանակ հարկ է նշել, որ Նախագծի 1-ին կետի 11-րդ ենթակետի համաձայն նոր խմբագրությամբ շարադրվող 25-րդ կետի կարգավորումներից պարզ է դառնում, որ գործող կարգավորմամբ Որոշմամբ հաստատված հավելված 1-ի 25-րդ կետում հստակ սահմանված է, որ լիցենզավորող մարմինը լիցենզիան տրամադրելիս կաշկանդված չի նշված պետական կառավարման համակարգի մարմինների կողմից տրամադրված դիրքորոշմամբ, մինչդեռ Նախագծի վերոնշյալ կետի կարգավորումներում այդ մասին որևէ նշում կատարված չէ, ինչի պարագայում պարզ չի դառնում, թե արդյոք լիցենզավորող մարմինը լիցենզիան տրամադրելիս կաշկանդված է Հայաստանի Հանրապետության պաշտպանության նախարարության, Հայաստանի Հանրապետության ներքին գործերի նախարարության կամ Հայաստանի Հանրապետության ազգային անվտանգության ծառայության կողմից տրամադրված դիրքորոշմամբ, ուստի այս առումով գտնում ենք, որ անհարժեշտ է վերոնշյալի համատեքստում վերանայել Նախագծի 1-ին կետի 11-րդ ենթակետի համաձայն նոր խմբագրությամբ շարադրվող 25-րդ կետի դրույթները կամ ներկայացնել լրացուցիչ հիմնավորումներ և պարզաբանումներ։
15․ Միաժամանակ գտնում ենք, որ անհրաժեշտ է Նախագծի 1-ին կետի 12-րդ կետի կարգավորումները ներկայացնել Նախագծի 1-ին կետի 13-րդ կետի տեսքով, իսկ 13-րդ կետը՝ 12-րդ կետի տեսքով՝ ապահովելով կարգավորումների հաջորդականությունը։
16. Նախագծի 3-րդ կետում «հրապարակմանը» բառից առաջ անհրաժեշտ է նշել «պաշտոնական» բառը՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի պահանջները:
	








Ընդունվել է 












Ընդունվել է










Ընդունվել է









Ընդունվել է




Ընդունվել է





Ընդունվել է







Ընդունվել է





Ընդունվել է

















Ընդունվել է

Ընդունվել է






Ընդունվել է

































Ընդունվել է











	














Ընդունվել է
 
	














Ընդունվել է






Ընդունվել է

	[bookmark: _Hlk230278702]6. Վարչապետի աշխատակազմի պետաիրավական վարչություն
	19.05.2026թ.

	
			02/10.36/17150-2026

	1.Նախագծային տարբեր դրույթներով (օրինակ՝ 1-ին կետի 2-րդ ենթակետ, 7-րդ ենթակետով փոփոխվող որոշման հավելված 1-ի 22-րդ կետի 5-րդ և 7-րդ ենթակետեր) գիտահետազոտական աշխատանք իրականացնող տարածքների համար նախատեսվում են սահմանված պահանջներից բացառություններ: Մինչդեռ, հարկ է նկատել, որ նշվածը հակասում է «Լիցենզավորման մասին» օրենքի 12-րդ հոդվածի 3-րդ մասին, որի համաձայն՝ միևնույն տեսակի լիցենզիա ստացած լիցենզավորված անձանց համար պետք է նախատեսվեն միանման պահանջներ և պայմաններ:
	


Ընդունվել է

	2.Նախագծի 1-ին կետի 5-րդ ենթակետով առաջարկվում է նախատեսել, որ համապատասխան ռազմական նշանակության արտադրանքի արտադրություն իրականացնելու համար իրավաբանական անձինք մինչև ռազմական նշանակության արտադրանքի արտադրության գործունեությամբ զբաղվելու վերաբերյալ հայտ ներկայացնելը լիցենզավորող մարմնին դիմում ներկայացնեն ոչ միայն կարգի 13-րդ կետի 6-րդ ենթակետով սահմանված պայմանների և պահանջների վերաբերյալ, այլև 22-րդ կետի 2-րդ և 5-րդ ենթակետերով սահմանված փաստաթղթերի մասով եզրակացություն ստանալու նպատակով, որոնք վերաբերում են հավատարմագրված կազմակերպության կողմից տրված ռազմական նշանակության արտադրանքի պատկանելիության վերաբերյալ փորձագիտական եզրակացությունը և քաղաքացիական և ծառայողական զենքի արտադրության կամ ռազմական նշանակության արտադրանքի արտադրության ու պահպանման համար անհրաժեշտ շինության սեփականության կամ օգտագործման իրավունքի պետական գրանցման վկայականի պատճենը ներկայացնելուն: Լրացուցիչ հիմնավորման կարիք ունի, թե որն է նշված փաստաթղթերը նախապես ներկայացնելու նպատակը:  
	







		Ընդունվել է
	

	3.Նախագծի 1-ին կետի 7-րդ ենթակետով սահմանվում է, որ քաղաքացիական և ծառայողական զենքի արտադրություն կամ ռազմական նշանակության արտադրանքի արտադրություն իրականացնելու համար ներկազմակերպական ծրագիրը պետք է, ի թիվս այլնի, ներառի նաև ռազմական նշանակության արտադրանքի արտադրությանն (դրանց տեխնոլոգիաներին) առնչվող բոլոր փաստաթղթերի, այդ թվում էլեկտրոնային և դրանց կրիչների պահպանման, պաշտպանության և հսկման` Կառավարության համապատասխան գաղտնի որոշմամբ սահմանված չափանիշներին բավարարելը: Հարկ է նկատել, որ նման ձևակերպումը, ըստ էության, առնվազն բացահայտում է, որ առկա է նման բովանդակությամբ Կառավարության գաղտնի որոշում, որն ինքնին գաղտնի տեղեկատվություն է:
	


Ընդունվել է

	4.Նախագծի 1-ին կետի 13-րդ ենթակետով սահմանվում է, որ այն դեպքում, երբ Հայաստանի Հանրապետության պաշտպանության նախարարության, Հայաստանի Հանրապետության ազգային անվտանգության ծառայության կամ Հայաստանի Հանրապետության ներքին գործերի նախարարության կողմից ներկայացվել է բացասական դիրքորոշում, ապա հայտատուն տեղեկացվում է ներկայացված բացասական դիրքորոշման մասին, սակայն դիրքորոշումը լիցենզավորող մարմնի կողմից հայտատուին չի տրամադրվում: Նշված ձևակերպումից և նախագծին կից ներկայացված հիմնավորումից պարզ է դառնում, որ այս դեպքում չի բացահայտվելու դիրքորոշման էությունը՝ կապված դրանում արտահայտված տեղեկատվության գաղտնի բնույթով: Մինչդեռ, «Լիցենզավորման մասին» օրենքի 29-րդ հոդվածի 3-րդ մասը նախատեսում է, որ լիցենզիա ստանալու հայտը մերժելու վերաբերյալ որոշման մեջ հստակ պետք է նշվեն մերժման պատճառներն ու իրավական հիմքերը, ինչից ենթադրվում է, որ դիմումատուին առնվազն ուղենիշային մակարդակով պետք է բացահայտվեն մերժման պատճառները:
	





Ընդունվել է



	5.Միաժամանակ, հարկ է նկատել նաև, որ նախագծում առկա են նաև մի շարք տեխնիկական խնդիրներ: Օրինակ.
1)	Նախագծի տարբեր դրույթներով (օրինակ՝ 1-ին կետի 3-րդ, 7-րդ, 9-րդ ենթակետեր) հղում է կատարվում Կառավարության 2009 թվականի նոյեմբերի 12-ի N 1308-Ն որոշմանը, մինչդեռ, գործող որոշման 1-ին հավելվածի 3-րդ կետի հիման վրա նշված որոշումը ամբողջ տեքստում օգտագործվում է «որոշում» եզրույթով.
2)	Նախագծի 1-ին կետի 12-րդ ենթակետով առաջարկվում է լիցենզիայի մերժման հիմք նախատեսել այն դեպքում, երբ ստացվել է Որոշման մեջ նշված պետական կառավարման համակարգի որևէ մարմնի բացասական դիրքորոշում: Մինչդեռ, պարզ չէ՝ նշվածը որ որոշմանն է հղում կատարում.
3)	Նախագծի 1-ին կետի 13-րդ ենթակետով առաջարկվում է որոշման հավելված 1-ի 27-րդ կետը լրացնել նոր՝ 5-րդ ենթակետով՝ ըստ էության սահմանելով մերժման նոր հիմք: Մինչդեռ, դրույթի բովանդակային ուսումնասիրությունը ցույց է տալիս, որ այն իր էությամբ չի կարող դիտարկվել որպես մերժման հիմք և նախատեսում է առանձին կարգավորում:
	



Ընդունվել է



Ընդունվել է



Ընդունվել է

	6. Վարչապետի աշխատակազմի կարգավորման ազդեցության գնահատման վարչություն
	19.05.2026թ.

	
			02/10.36/17150-2026

	1. Համաձայն Նախագծի 1-ի կետի 4-րդ ենթակետի՝ «ռազմական նշանակության արտադրանքի արտադրության լիցենզիան տրամադրվում է նաև այն իրավաբանական անձին, որը ռազմական կարիքների համար պետական պատվերի շրջանակում հանդիսանալով գլխավոր կատարող, ինքնուրույն չի իրականացնում ռազմական նշանակության արտադրանքի արտադրություն, հավաքում, նորոգում կամ փորձարկում՝ այլ արտադրական և տեխնոլոգիական գործընթացները կամ դրանց մի մասը իրականացնում է լիցենզավորված այլ սուբյեկտի կամ սուբյեկտների միջոցով: Գործունեության այս տեսակի համար հայտատուի նկատմամբ տարածվում են սույն կարգում սահմանված գիտահետազոտական աշխատանք իրականացնող տարածքներին առաջադրվող պայմանները։»:
Նշենք, որ «Լիցենզավորման մասին» օրենքում հստակ սահմանված է լիցենզավորման ենթակա գործունեության տեսակը, այն է՝ ռազմական նշանակության արտադրանքի արտադրություն: Ավելին, համաձայն նույն օրենքի 12-րդ հոդվածի 3-րդ կետի՝ միևնույն տեսակի լիցենզիա ստացած լիցենզավորված անձանց համար պետք է նախատեսվեն միանման պահանջներ և պայմաններ:
Ուստի առաջարկում են Նախագծից հանել վերոնշյալ կետը և «գիտահետազոտական աշխատանք իրականացնող տարածքների» վերաբերյալ լրացումները: 

	2. Նախագծի 1-ին կետի 5-րդ ենթակետով լրացում է կատարվում N 295-Ն որոշման (այսուհետ՝ Որոշում) հավելված N 1-ի 15-րդ կետում՝ ըստ որի ռազմական նշանակության որոշակի արտադրանքի արտադրություն իրականացնելու համար իրավաբանական անձինք մինչև նման գործունեությամբ զբաղվելու վերաբերյալ հայտ ներկայացնելը լիցենզավորող մարմնին ներկայացնում են դիմում՝ կարգի որոշակի ենթակետերով սահմանված պայմանների և պահանջների վերաբերյալ եզրակացություն ստանալու նպատակով (Նախագծով ենթակետերի ցանկը լրացվում է): Սակայն պարզ չէ, թե ինչ եզրակացություն է տալիս լիազորող մարմինը,  սահմանված չէ դիմելու ընթացակարգ, ինչպես նաև լիցենզավորող մարմնի կողմից եզրակացություն տրամադրելու ժամկետ, և ինչ հիմքով կարող է օրինակ բացասական եզրակացություն տալ և այլն: 
Բացի այդ ընդհանրապես հասկանալի չէ նախքան լիցենզայի համար դիմելը լիցենզավորման կարգով սահմանված պահանջներին և պայմանների վերաբերյալ եզրակացություններ տրամադրելու անհրաժեշտությունը, քանի որ լիցենզավորման ընթացակարգը իրենից ենթադրում է կարգով սահմանված պահանջներին և պայմաններին համապատասխանության ստուգում և լրացուցիչ փուլի առկայությունը հակասում է լիցենզավորման օրենքի տրամաբանությանը: 

	3. Համաձայն Նախագծի 1-ին կետի 7-րդ ենթակետի առաջին պարբերության՝ հայտատուն լիցենզիա ստանալու համար պետք է ներկայացնի իր կանոնադրությունը:
Նշենք, որ համաձայն 2011 թվականի ապրիլի 28-ի «Հայաստանի Հանրապետությունում գործարար միջավայրի բարելավման հերթական քայլերի և Հայաստանի Հանրապետության կառավարության մի շարք որոշումներում փոփոխություններ կատարելու մասին» ՀՀ կառավարության N 636-Ն որոշման 1-ին կետի՝ Հայաստանի Հանրապետության օրենսդրությամբ, իրավաբանական և ֆիզիկական անձանց համար սահմանված պետական մարմիններին կանոնադրություն, պետական գրանցման վկայական (դրա ներդիրներով) և (կամ) դրանց պատճեններ ներկայացնելու պարտավորությունները համարվում են կատարված, եթե պետական մարմնին դիմելիս ներկայացվող դիմումում կամ հայտում, հայտատուին կամ դիմումատուին վերաբերող տեղեկությունների շարքում նշվում է իր պետական գրանցման համարը: 
Միաժամանակ, «Լիցենզավորման մասին» Հայաստանի Հանրապետության օրենքում փոփոխություններ և լրացումներ կատարելու մասին» 2012 թվականի հունիսի 22-ի ՀՕ-172-Ն օրենքի 2-րդ և 3-րդ հոդվածներով ուժը կորցրած են ճանաչվել «Լիցենզավորման մասին»  օրենքի 27-րդ և 28-րդ հոդվածների 1-ին մասերի 2-րդ կետերը (որոնցով նախատեսվում էր  լիցենզիա ստանալու համար ներկայացնել իրավաբանական անձի համար` կանոնադրության պատճենը և պետական գրանցման վկայականի պատճենը, իսկ անհատ ձեռնարկատիրոջ համար` պետական գրանցման վկայականի պատճենը),  փոխարենը սահմանվել է հայտատուի պետական գրանցման կամ պետական հաշվառման համարը ներկայացնելու պահանջ:
Հաշվի առնելով վերոնշյալը, առաջարկում ենք կանոնադրություն ներկայացնելու պահանջը հանել:

	4. Համաձայն Նախագծի 1-ին կետի 7-րդ ենթակետի երկրորդ պարբերության՝ լիցենզիա ստանալու համար պահանջվում է ներկայացնել քաղաքացիական և ծառայողական զենքի արտադրության կամ ռազմական նշանակության արտադրանքի արտադրության ու պահպանման համար անհրաժեշտ շինության սեփականության կամ օգտագործման իրավունքի պետական գրանցման վկայականի պատճենը, ինչպես նաև շինության վարձակալության կամ անհատույց օգտագործման մասին կնքված պայմանագրի պատճենը:
 Հիմնավորման կարիք ունի իրավունքի պետական գրանցման վկայականի պատճենի հետ նաև վարձակալության կամ անհատույց օգտագործման մասին կնքված պայմանագրի պատճենը ներկայացնելու պահանջի սահմանումը: 

	5. Նախագծի 1-ին կետի 8-րդ ենթակետի առաջին պարբերությամբ առաջարկվում է լիցենզիա ստանալու համար ներկայացնել տեղեկություն աշխատակիցների համապատասխան աշխատանքային փորձի մասին, իսկ Նախագծի 1-ին կետի 6-րդ ենթակետով լրացվում է, որ համապատասխան որակավորում ունեցող աշխատակիցների որակավորումը հավաստող փաստաթղթերի, աշխատանքային պայմանագրերի պատճենների կամ աշխատանքի ընդունման իրավական ակտից քաղվածքից բացի պետք է ներկայացնել նաև անձը հաստատող փաստաթղթի պատճենը:
Սակայն պարզ չէ, թե աշխատակիցներից ինչ որակավորում  կամ փորձ է պահանջվում:
	
Ընդունվել է
Ձևակերպումը հստակեցվել է։

	6. Համաձայն Նախագծի 1-ին կետի 8-րդ ենթակետի երկրորդ պարբերության՝ լիցենզիա ստանալու համար պահանջվում է ներկայացնել քաղաքացիական և ծառայողական զենքի արտադրություն կամ ռազմական նշանակության արտադրանքի արտադրություն իրականացնելու համար ներկազմակերպական ծրագիրը, որը ներառում է ռազմական նշանակության արտադրանքի արտադրությանն (դրանց տեխնոլոգիաներին) առնչվող բոլոր փաստաթղթերի, այդ թվում էլեկտրոնային և դրանց կրիչների պահպանման, պաշտպանության և հսկման` կառավարության համապատասխան գաղտնի որոշմամբ սահմանված չափանիշներին բավարարելը:
Հստակեցման կարիք ունի, թե հայտատուն ինչպես է ծանոթանալու կառավարության գաղտնի որոշմամբ սահմանված չափանիշներին:

	7. Համաձայն Նախագծի 1-ին կետի 9-րդ ենթակետի՝ լիցենզիա ունեցող հայտատուն, Հայաստանի Հանրապետության կառավարության 2009 թվականի նոյեմբերի 12-ի N 1308-Ն որոշման հավելված 1-ով հաստատված ռազմական նշանակության արտադրանք համարվող ապրանքների, ծառայությունների, աշխատանքների և մտավոր գործունեության արդյունքների ցանկից այլ տեսակ գործունեություն իրականացնելու նպատակով լիցենզավորող մարմին է ներկայացնում այդ մասին դիմում և  փաստաթղթեր: Սակայն պարզ չէ, թե ինչ ընթացակարգ է գործելու այս դեպքում, օրինակ դիմումի ձև, ժամկետներ, մերժման հիմքեր և այլն:

	8.Համաձայն Նախագծի 1-ին կետի 11-րդ ենթակետի՝ նախքան հայտատուին լիցենզիա տրամադրելը, լիցենզավորող մարմինը համապատասխան հարցում է ուղարկում պաշտպանության և ներքին գործերի նախարարություններ, ազգային անվտանգության ծառայություն՝ յուրաքանչյուրն իր իրավասությունների շրջանակներում հայտատուի, ինչպես նաև նրա կողմից ներկայացված փաստաթղթերի վերաբերյալ, դրանց ամբողջականության, իրավական ակտերին համապատասխանության, արտադրվող արտադրատեսակին, արտադրության անվտանգության վերաբերյալ դիրքորոշում ներկայացնելու համար: Ինչպես նաև Նախագծի 1-ին կետի 12-րդ ենթակետով որպես  հայտի մերժման հիմք է նախատեսվել նշված պետական կառավարման համակարգի որևէ մարմնի բացասական դիրքորոշումը: 
Սակայն պարզ չէ, թե ինչ հիմքերի  դեպքում է տրվելու բացասական եզրակացություն:  
	




Ընդունվել է

	9.Միաժամանակ դիտարկումներ ենք ներկայացնում Որոշման վերաբերյալ, մասնավորապես՝
Համաձայն Որոշման Հավելված N 1-ի 22-րդ կետի՝ հայտատուն լիցենզիա ստանալու համար ներկայացնում է հայտ: Առաջարկում ենք հայտի ձև սահմանել:
	
Ընդունվել է
Սահմանվել է հայտի ձև։ 

	10.Համաձայն Որոշման Հավելված N 1-ի 10-րդ կետի՝ լիցենզիա ստանալու հայտը լիցենզավորող մարմինը քննարկում է հայտն ստանալու օրվանից հաշված՝ 23 աշխատանքային օրվա ընթացքում: Անհրաժեշտության դեպքում, նշված ժամկետը կարող է երկարաձգվել օրենքով սահմանված կարգով, իսկ ըստ 26-րդ կետի՝ լիցենզավորող մարմինը, հայտատուի կողմից սույն կարգում նշված բոլոր փաստաթղթերը ներկայացվելուց հետո՝ 23 աշխատանքային օրվա ընթացքում տրամադրում է լիցենզիան կամ մերժում է լիցենզիայի տրամադրումը՝ օրենքով սահմանված կարգով:
Միաժամանակ ըստ «Լիցենզավորման մասին»  օրենքի 26-րդ հոդվածի՝ լիցենզիան տրվում է լիցենզիա ստանալու համար սույն օրենքով նախատեսված բոլոր փաստաթղթերը ներկայացվելուց հետո` 23 աշխատանքային օրվա ընթացքում, եթե օրենքով այլ ժամկետ նախատեսված չէ: Լիցենզավորման կարգերով կարող են սահմանվել լիցենզիայի տրման ավելի կարճ ժամկետներ: 
Ուստի հստակություն ապահովելու համար առաջարկում ենք Որոշման Հավելված N 1-ի 10-րդ կետն ուժը կորցրած ճանաչել:

	[bookmark: _GoBack]11.	Համաձայն Որոշման Հավելված N 1-ի 23-րդ կետի՝ լիցենզիա և ներդիր ստանալու համար օրենքով և սույն կարգով նախատեսված անհրաժեշտ փաստաթղթերը, հայտատուի հայեցողությամբ, կարող են ներկայացվել անձամբ, փոստով կամ էլեկտրոնային համակարգի միջոցով` Հայաստանի Հանրապետության կառավարության 2010 թվականի սեպտեմբերի 24-ի N 1283-Ն որոշմամբ սահմանված կարգով: Նշենք, որ էլեկտրոնային համակարգի միջոցով դիմելու հնարավորություն փաստացի չկա:
	


Ընդունվել է ի գիտություն

